
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «բ», «դ», «զ»  ենթակետերով՝  Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության էկոնոմիկայի նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 մարտի 6-ի N 197 որոշման մեջ փոփոխություն կատարելու մասին» N 1229-Ն որոշման (այսուհետ` Որոշում) մեջ կատարել հետևյալ փոփոխությունները և լրացումները. 

1) Որոշումը լրացնել նոր 4-րդ կետով` հետևյալ բովանդակությամբ.

<<4. Սահմանել, որ «Ավիացիայի մասին» Հայաստանի Հանրապետության օրենքի համաձայն Հայաստանի Հանրապետությունում քաղաքացիական ավիացիայի բնագավառում տնտեսական քաղաքականության մշակման պետական կառավարման  լիազորված մարմինը Հայաստանի Հանրապետության էկոնոմիկայի նախարարությունն է>>:

           2 Որոշման N 1 հավելվածի 8-րդ կետը լրացնել հետևյալ բովանդակությամբ 8-րդ ենթակետով. 
 «8) Օդային տրանսպորտի տնտեսական կարգավորման բնագավառում վարվող քաղաքականության հիմնադրույթների և ռազմավարության մշակումը:».

           3 Որոշման N 1 հավելվածի 9-րդ կետի 2-րդ ենթակետի «ե» պարբերությունը շարադրել նոր խմբագրությամբ.

«ե. մշակում է տեղեկատվական տեխնոլոգիաների ոլորտի զարգացման քաղաքականությունը, ապահովում է տեղեկատվական տեխնոլոգիաների ոլորտի զարգացմանն ուղղված պետական ծրագրերի ու միջոցառումների մշակումը և դրանց իրագործումը. »
4 Որոշման N 1 հավելվածի 9-րդ կետի 3-րդ ենթակետը շարադրել նոր խմբագրությամբ.

            «3) տեխնոլոգիական զարգացման քաղաքականության  ոլորտում`

ա. մշակում է նորարարական ենթակառուցվածքների ձևավորման և զարգացման քաղաքականությունը,

բ. մշակում է տեխնոլոգիական նորարարության խթանման քաղաքականությունը, ինչպես նաև տեխնոլոգիական նորարարության նպատակային ծրագրերը և իրականացնում դրանց մոնիթորինգը,

գ. մշակում է տեխնոլոգիական ընկերությունների գործունեությանն աջակցության և տեխնոլոգիական գործունեության արդյունքի առևտրայնացման քաղաքականությունը, 

դ. մշակում է տեխնոլոգիական ոլորտում նորարարական կարողությունների զարգացման և ոլորտի միջազգային գործընթացներին ներգրավման քաղաքականությունը.

ե. մշակում է տեխնոլոգիական զարգացման գործունեություն իրականացնող վերազգային ընկերությունների Հայաստան ներգրավման և հայկական տեխնոլոգիական զարգացման գործունեություն իրականացնող ընկերությունների գլոբալացման խթանման քաղաքականությունը. 
զ. մշակում և շահագրգիռ այլ մարմինների հետ իրականացնում է տնտեսություն-գիտություն կապերի ընդլայնման քաղաքականությունը.

է. իրականացնում է տնտեսական աճին նպաստող գիտահետազոտական պետական կառույցների ծրագրերի իրականացման մոնիթորինգը,

ը. մշակում է մտավոր սեփականության պաշտպանության քաղաքականությունը:».

5 Որոշման N 1 հավելվածի 9-րդ կետը լրացնել հետևյալ բովանդակությամբ նոր 5.2-րդ ենթակետով.
«5.2)  քաղաքացիական ավիացիայի ոլորտում՝
ա. կնքում,  նախապատրաստում, քննարկում և բանակցություններ է վարում միջազգային օդային հաղորդակցություններին վերաբերող միջազգային պայմանագրերի շուրջ,
բ. իր իրավասության շրջանակում ներկայացնում է Հայաստանի Հանրապետությունը քաղաքացիական ավիացիայի բնագավառի միջազգային կազմակերպություններում,

գ. իրականացնում է օդային փոխադրումների ազատականցման ծրագրի ընթացքի, զարգացման և հեռանկարային միտումների ուսումնասիրություն և վերլուծություն,

դ. ավիափոխադրողի մասնագրի տրամադրման գործընթացում տրամադրում է տնտեսական ցուցանիշների մասով եզրակացություն,
ե. մշակում և Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության հետ համատեղ հրամանով հաստատում է օդանավ շահագործողի սերտիֆիկատի և ավիափոխադրողի մասնագրի տրամադրման պահանջները և ընթացակարգերը, կանոնավոր և ոչ կանոնավոր օդային փոխադրումների իրականացման համար թույլտվություններ տալու կարգը
զ. մասնակցում է ավիափոխադրողի մասնագրերի և կանոնավոր և ոչ կանոնավոր օդային փոխադրումների իրականացման համար թույլտվությունների տրամադրման, կասեցման և դրանց գործողության դադարեցման գործընթացի նկատմամբ բողոքարկման վարույթների իրականացման գործընթացին,

է. գնահատում է քաղաքացիական ավիացիայի ոլորտում վարվող քաղաքականության ազդեցությունը տնտեսական աճի վրա, 
ը. վարում է քաղաքացիական ավիացիայի բնագավառում ֆինանսական և տնտեսական ցուցանիշների մասով վարչական վիճակագրական ռեգիստրը:».


   6 Որոշման N 2 հավելվածը շարադրել նոր խմբագրությամբ` համաձայն հավելվածի.                                                                                                                        

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





   ՀՈՎԻԿ ԱԲՐԱՀԱՄՅԱՆ
  Հավելված  

ՀՀ կառավարության 2014 թվականի

օգոստոսի ….-ի N …..-Ն որոշման

«Հավելված N 2 

ՀՀ կառավարության 2002 թվականի

հուլիսի 11-ի N 1229-Ն որոշման

Կ Ա Ռ ՈՒ Ց Վ Ա Ծ Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ

I. Կառուցվածքային ստորաբաժանումներ

  1. Վարչություններ

Տնտեսական զարգացման քաղաքականության վարչություն

Արդյունաբերության զարգացման վարչություն

Գործարար միջավայրի բարելավման վարչություն

Զբոսաշրջության զարգացման քաղաքականության վարչություն

Ներդրումային քաղաքականության վարչություն

Տեղեկատվական տեխնոլոգիաների զարգացման վարչություն

Տեխնոլոգիական զարգացման վարչություն

Քաղաքացիական ավիացիայի քաղաքականության և տնտեսական կարգավորման վարչություն

Ստանդարտացման, չափագիտության և տեխնիկական կանոնակարգման վարչություն

Ռազմատնտեսական և զորահավաքային ծրագրերի վարչություն

Եվրամիության և Առևտրի համաշխարհային կազմակերպության վարչություն

Միջազգային տնտեսական համագործակցության վարչություն

Առևտրի և շուկաների կարգավորման վարչություն

Փոքր և միջին ձեռնարկատիրության զարգացման վարչություն

Իրավաբանական վարչություն

Ֆինանսաբյուջետային վարչություն

Անձնակազմի կառավարման վարչություն

Կազմակերպատնտեսական վարչություն

Քարտուղարություն

2. Բաժիններ
Տեղեկատվության և հասարակայնության հետ կապերի բաժին

Առաջին բաժին

Ներքին աուդիտի բաժին

II. Առանձնացված ստորաբաժանումներ

Մտավոր սեփականության գործակալություն

Լիցենզավորման և թույլտվությունների գործակալություն

Շուկայի վերահսկողության պետական տեսչություն».

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

1. Իրավական ակտի անհրաժեշտությունը 

Նախագծի մշակման անհրաժեշտությունը պայմանավորված է  Հայաստանի Հանրապետության կառավարության 2013 թվականի  հոկտեմբերի 23-ի «Հայաստանի Հանրապետությունում մրցունակ և կայուն ավիափոխադրումների ծառայությունների մատուցման ապահովման ծրագիրը և ծրագրի իրականացման միջոցառումները հաստատելու մասին» 1248-Ա որոշմամբ սահմանված պարտավորությունների կատարմամբ, ՀՀ կառավարության 2013 թվականի դեկտեմբերի 12-ի N 1412-Ն որոշմամբ ՀՀ էկոնոմիկայի նախարարությանը վերապահված գործառույթների իրականացմամբ, ինչպես նաև հաշվի առնելով, որ ՀՀ կառավարության 2014 թվականի գերակա խնդիրների թվում է «Ինովացիոն գործունեությանն աջակցություն և խթանում» գերակա խնդիրը, որի իրականացման պատասխանատու մարմինը ՀՀ  էկոնոմիկայի նախարարությունն է:
2. Ընթացիկ իրավիճակը և խնդիրները
1. Տնտեսության զարգացման ներկա փուլում տնտեսության հաջողությունները պայմանավորված են նոր տեխնոլոգիաների ներդրմամբ, ռեսուրսների առավել օպտիմալ օգտագործմամբ, գիտություն-արտադրություն կապերի ամրապնդմամբ: Այս գործընթացների արդյունավետ իրականացմամբ է պայմանավորված երկրի տնտեսական աճը և մրցունակությունը: ՀՀ էկոնոմիկայի նախարարության կանոնադրության համապատասխան ենթակետում առաջարկվող գործառույթների սահմանումը հիմնավորված է նորարարական ենթակառուցվածքների ձևավորման և զարգացման, տեխնոլոգիական ընկերությունների գործունեությանն աջակցության, տեխնոլոգիական նորարարության խթանման ուղղությամբ ՀՀ էկոնոմիկայի նախարարության կողմից ներկայում իրականացվող հեռանկարային ծրագրերով և նախագծերով, որոնք ներկայացված են Ինովացիոն տնտեսության ձևավորման մեկնարկային ռազմավարության գործող հայեցակարգում: ՀՀ էկոնոմիկայի նախարարությունը համակարգում է նաև նորարարության ոլորտում միջազգային համագործակցությունը, մասնակցում է այդ ոլորտի քաղաքականության մշակմանը և ոլորտի ծրագրերի իրականացմանը:  ՀՀ կառավարության 2014 թվականի գերակա խնդիրների թվում է «Ինովացիոն գործունեությանն աջակցություն և խթանում» գերակա խնդիրը, որի իրականացման պատասխանատու մարմինը ՀՀ  էկոնոմիկայի նախարարությունն է: 

2. Սույն որոշման նպատակն է նաև տարանջատել ավիացիայի ոլորտում քաղաքականության մշակման, տեխնիկական կանոնակարգում և անվտանգության նկատմամբ հսկողություն իրականացնող մարմնի գործառույթները, ինչը  կարգավորիչ դաշտի նկատմամբ կունենա դրական ազդեցություն: Այս առումով Հայաստանի Հանրապետության Էկոնոմիկայի նախարարության աշխատակազմում նախատեսվում է ստեղծել նոր կառուցվածքային ստորաբաժանում:

3. ՓՄՁ սուբյեկտների գործունեության առավել նպաստավոր դաշտ ստեղծելու համար  Նախարարության աշխատակազմի գործարար միջավայրի բարելավման ու փոքր և միջին ձեռնարկատիրության զարգացման վարչությոն ՓՄՁ զարգացման բաժինն առաջնորդվում է «ՓՄՁ պետական աջակցության մասին ՀՀ օրենքով», ՀՀ կառավարության 2014 թվականի ծրագրի 2.2.2.3 կետով նշված գործունեության ուղղություններով, ինչպես նաև.

1) ՓՄՁ հատվածին առնչվող` միջազգային կառույցների, այդ թվում` Եվրոպական կազմակերպությունների հետ համագործակցություն: Հայաստանի ՓՄՁ սուբյեկտների նկատմամբ ցուցաբերված պետական աջակցության մոտեցումների և վերջիններիս առնչվող գործոնների ուսումնասիրություն և դրա համեմատությունը ԵՄ արևելյան գործընկերության երկրների հետ, լավագույն փորձի փոխանակում.
2) ՓՄՁ հատվածին առնչվող Ռուսաստանի հետ համագործակցություն.
3) ՓՄՁ հատվածին առնչվող խնդիրների լուծմանը մասնակցություն:

Հաշվի առնելով, որ Հայաստանի Հանրապետության համար հրատապ է փոքր և միջին ձեռնարկատիրության խոչընդոտների վերացումը (ՀՀ կառավարության 2014թ ծրագրից մեջբերում, 2.2.2.3 կետ), ՀՀ կառավարության 2014 թվականի ծրագրով ամրագրված գործունեության և վերոնշյալ ուղղություններն առավել արդյունավետ իրականացնելու համար անհրաժեշտություն է առաջացել վերընշված վարչության ներքո գործող ՓՄՁ զարգացման բաժինը վերակազմավորել ՓՄՁ զարգացմանն վարչության:

    3.Առկա խնդիրների առաջարկվող լուծումները
Հաշվի առնելով ՀՀ էկոնոմիկայի նախարարության կողմից իրականացվող քաղաքացիական ավիացիայի, տեղեկատվական տեխնոլոգիաների ու տեխնոլոգիական զարգացման նոր ռազմավարական ուղղությունները անհրաժեշտություն է առաջացել փոփոխություններ կատարել «Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ փոփոխություններր և լրացումներ կատարելու մասին» Հայաստանի Հանրապետության որոշման N 1 հավելվածում` ՀՀ էկոնոմիկայի նախարարության գործառույթների մասով, ինչպես նաև վերախմբագրել որոշման N2 հավելվածը` կառուցվածքային ստորաբաժանումների մասով: 

4. Կարգավորման նպատակը և բնույթը.

   ՀՀ կառավարության որոշման ընդունումը կապահովի ՀՀ էկոնոմիկայի նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը:               

5. Նախագծի մշակման գործընթացում ներգրավված ինստիտուտները և անձինք
Նախագծի մշակման գործընթացում ինստիտուտներ և  այլ անձիք չեն ներգրավվել:

6. Իրավական ակտի կիրարկման դեպքում ակնկալվող արդյունքը
Որոշման ընդունումը հնարավորություն կընձեռվի առավել արդյունավետ և նպատակամետ օգտագործել առկա ռեսուրսները, իսկ վերջիններիս գործառույթների իրականացման ընթացքում ծառացած խնդիրներին տալ համապարփակ և ամբողջական լուծումներ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                        ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2002 թվականի հուլիսի 11-ի N1229-Ն որոշման մեջ փոփոխություններր և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազեցում չի նախատեսվում:

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                     ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2002 թվականի հուլիսի 11-ի N1229-Ն որոշման մեջ փոփոխություններր և լրացումներ կատարելու մասին» հայաստանի հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                     ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը
Չի եղել:

2. Հասարակության մասնակցությունը նախագծմանը և/կամ քննարկումներին.
------

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                     ԿԱՐԵՆ ՃՇՄԱՐԻՏՅԱՆ

